
Fitondrana Rajoelina

Manala baraka ny firenena

hatrany ny zavatra ataony

Ny Valosoa sy fakafakaFihAoNAMbe NAsioNAliN’Ny FFKM 

Mandray anjara mavitrika ny filoha Ravalomanana

M
andray anjara mavitrika amin’ny fihaonambe
nasionaly izay karakarain’ny FFKM : Fiombo-
nan’ny Fiangonana Kristiana eto Madagasikara,

atao eny amin’ny ISTS : Institut Supérieur de Travail
Social, eny Mandrimena Andoharanofotsy Antanana-
rivo Atsimondrano amin’izao fotoana, ny filoha Marc
Ravalomanana, filoha nasionalin’ny antoko TIM, sady
kandidà amin’ny fifidianana ho filohampirenena hatao
eto amintsika ny 9 novambra ho avy izao. Nambarany
nandritra izany fa :’’ny fahefan'i Jesoa Kristy no fahe-
fan'ny fiangonana. Andriamanitra no manome izany fa-
hefana izany. Etsy andaniny, mitoetra sy mifamatotra
amin'ny fahefan'i Jesoa Kristy izay Fahefana eo an-ta-
nanan'ny Fiangonana. Milaza sy miteny ny Fiango-
nana, fa ny olona no manao ny eny na tsia amin'izay
lazaina. Ireo karazana fahefana ananan'ny Fiangonana
ary dia: fahefana handrava izay tsy sitrapon' Andria-
manitra ; fahefana hanangana ; fahefana hamboly.
Marin-toerana sy marim-pototra ny asan'ny Fiango-
nana satria Mitaiza sy mampita Aina," hoy izy. Maha-
kasika ny fifidianana, nararaotin’ny mpanao gazety koa
ny nanontany azy teny an-toerana, nanambara ny fi-
loha Marc Ravalomanana, fa tsy maintsy hirohotra

Que le Sacré Cœur de Jésus

soit loué, adoré et glorifié à

travers le monde pour des

siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Mirantsoa R.

Dites cette prière 6 fois/ jour pendant 9 jours et vos
prières seront exaucées même si cela semble impossible.
N’oubliez pas de remercier le Sacré Cœur avec pro-
messe de publication quand la faveur sera obtenue.

Ny sasany amin’ireo mpikambana amin’ny HPR 
teny Avaradrano.

Ireo filoham-piangonana ao amin’ny FFKM ny talata teo, teny Mandrimena.

Nidina ifotony, nitety tse-
na, nitety trano, nitety ta-
nàna tao Manjaka ao
amin’ny distrikan’Anta-
nanarivo Avaradrano ny
HPR na Hetsika Pro-Ra-
valomanana. Nambaran’
izy ireo tamin’ireo rehetra
sendra azy fa ny HPR dia
mijoro mba hisian'ny fifi-
dianana madio, nanen-
tana ny mponin'i Manjaka
izy ireo, mba handray an-
jara amin’ny fiainam-pire-
nena, manokana amin’
izany ny resaka fifidiana-
na filohampirenena, hatao
eto amintsika ny 9 no-

vambra ho avy izao. Ireo
mpangala-bato hoy ny
HPR eto an-tanindrazana
dia tokony ho faizina mafy,
ka anjaran’ny mpitondra
ankehitriny ny mandinika
raha mbola hitohy amin’
ny fanomanana hala-bato
izay izy ireo. Samy tokony
ho mailo ny isam-pokon-
tany, ny isaky ny birao
fandatsaham-bato amin’io
fifidianana io, mba tsy
hisy intsony ny familivi-
liana ny tena safidim-ba-
hoaka.

Stefa

Hetsika Pro-Ravalomanana : HPR

Nanentana momba ny fifidianana teny Manjaka Avaradrano

Fanompoam-pivavahana
iraisam-pinoana no nano-
kafana ny fihaonambe na-
sionalin’ny FFKM : Fiom-
bonan’ny Fiangonana
Kristiana eto Madagasi-
kara ny talata teo, teny
amin’ny ISTS Mandri-
mena Andoharanofotsy
Antananarivo Atsimon-
drano.
Manatanteraka fihaonam-
be nasionaly eny amin’ity
ivon-toerana ity ny FFKM,
ka tsy hifarana raha tsy
rahampitso zoma 1 Sep-
tambra 2023. 
“Fiangonana manorina sy
mamboly eto amin’ny Fi-
renena”, no foto-kevitra
hovohizina mandritra ity
fihaonambe nasionaly ity. 
Ny hanomezana aina
vaovao indray ny fiainana
ny firaisan’ny fiangonana
dia ny “œcuménisme” izay
antony ijoroan’ny FFKM,
no antony voalohany na-
naovana izao fihaonambe
izao, hoy ny Filohan’ny
FFKM, ny mpitandrina Dr
Irako ANDRIAMAHAZO-
SOA Ammi. Ny tanjona
hoy izy dia ny hanome-
zana aina vaovao indray
ny FFKM, ka hahafahany
miasa sy manefa tsara ny

iraka, antony nanangana
azy.
Faharoa, natao ihany koa
izao, mba hametrahana
amin’ny toerany sy hano-
mezana aina vaovao in-
dray ny andrimaso FFKM.
Araka ny fanazavan’ny Fi-
lohan’ny FFKM dia ma-
nana iraka anankiroa lehi-

be mazava tsara izany
andrimaso izany. Voalo-
hany, ny hanabe ny olom-
pirenena ho vanona ara-
ka ny fampianaran’ny te-
nin’Andriamanitra sy ny
Fiangonana. Faharoa, ny
asa fanaraha-maso ny fi-
fidianana. 
Anisan’ny nanaovana

izao fihaonambe izao iha-
ny koa hoy izy, ny mba hi-
sian’ny fifampiresahana
sy fifampihainoana eo
amin’ny samy malagasy,
indrindra ny samy mpa-
nao politika, ho famahana
ny olana misy eto amin’ny
firenena. 

Isambilo

FFKM

Miantso ny mpanao politika hifampihaino sy hifampiresaka

Na dia miezaka mafy hiaro ny voninahi-pirenena aza

ireo athleta malagasy ao anatin’izao Lalaon’ny Nosy

izao, dia tsy mahasakana ny fisian’ny fahafaham-

barakan’ny firenena izany. Miseho mantsy izany

amin’ny zavatra kitoatoa noho ny tsy fanomanana

tsara sy ara-potoana ity Lalao ity. Misy hatrany ny

lesoka isan’andro, eny hatrany am-piandohana

amin’ny fandraisana azy. Manala Baraka ny firenena

mihitsy ny zavatra ataon-dry Rajoelina sy ny foron-

gony, soa fa 09 andro: J- 09 sisa ijanonany eo

amin’ny fitondrana raha mbola mihevitra ny hirot-

saka hofidiana izy. Efa fahafaham-baraka ireny

athleta vahiny maka sary anoloan’ny fako miavo-

vona ireny, ny lalana tsy vita ara-potoana, fa ao

anaty andro fotoanan’ny Lalao mbola maro no tsy

vita, ary ahiana aza tsy ho vita intsony mihitsy izy

ireny na aorian’ny Lalao aza na dia efa nofaripari-

tana mialoha. Dia ireny tsy voasarona tara ireny ireo

kilavadavaka nokitihina maro. Efa hitan’ny vahiny

ireny fako mivangongo, lalana ratsy sy simba eto an-

drenivohitra, ny fahataran’ny fanadiovana ireo la-

kandrano lehibe toy ny an’Andriantany sy ireo hafa

rakotra tsikafonkafona sy loto maro samihafa ireny,

sns... Tsy azo takonana intsony ny fahantran’ity

Nosy lehibe aty amin’ny Ranomasimbe Indiana ity.

Hita tsotra izao, fa tsy afaka miafina sy tsy mahalala

menatra intsony ny Ben’ny tanànan’Antananarivo sy

ry Rajoelina, raha sahy niseho tamin’ireo solonte-

nan’ny athleta vahiny nihaona taminy teny amin’ny

Lapan’ny tanàna sy nilaza ireo tetikasa mbola ho-

tanterahina. Ny olona mahalala ny zava-misy sy ny

fomba fitantanana eto fa mody mihaino fotsiny izy.

“Ny an-tratra tsy lavo… “ sy ny “tokonana tsy afaka

ka…”, miseho mbola hanao tetikasa goavana sami-

hafa. Ihomezan’olona izy, ary manahirana raha izy

ihany tsy maninona, fa ny Malagasy rehetra no tafi-

ditra ao anatin’izay. Dia efa fahafaham-baraka ny

an’ny firenena, ary fanaovana tsinontsinona ny Ma-

lagasy no ahiana mafy. Soa fa eo ireo athleta mala-

gasy, izay notsinontsinoavina sy ratsy ny fikara-

karana azy ireo hatrany am-piandohana amin’ny fa-

nomanana, ary efa am-potomoty vao mody mikoro-

paka sy miseho manohana azy ireo ny fitondrana.

Soa fa teo izy ireo, niainga avy amin’ny herim-pony,

niaro ny voninahitry ny firenena, ary isaorana azy

ireo izany. Fitondrana tsy azo ianteherana eo amin’

ny sehatry ny fanatanjahantena sy fitsinjovana ny

tanora Malagasy ny fitondrana Rajoelina, ny miala

no sahaza ho azy afaka 09 andro...

Sôh’son

ihany izay te ho kandidà amin’io fifidianana ho filoham-
pirenena io, rehefa miha-manakaiky ny fotoana.

Stefa

Ny filoha Marc Ravalomanana, nitafa fohy tamin’ny mpanao 
gazety teny Mandrimena.


